
10-sinf biologiya fanining oziq zanjiriga oid mavzularini o'qitishda klaster
metodini qo‘llash orqali biz o‘quvchilarda matndagi murakkabliklarni tez va oson
o‘zlashtirish ko‘nikmasini shakllantira olamiz. Quyida “Ekosistema” bobining oziq
zanjiriga oid mavzularida klaster metodini qo‘llagan holda o‘quvchilarda tanqidiy
fikrlash ko‘nikmalarini shakllantirishga harakat qilganmiz, matndagi ayrim
murakkabliklarni o‘rganishda bu usul juda katta yordam beradi degan umiddamiz.

Oziq-ovqat zanjiri har bir jonzot o‘z ozig-ovqatini qanday olishini
ko'rsatadi. Ba‘zi hayvonlar o‘simliklarni, ba‘zi hayvonlar esa boshga hayvonlarni
iste’'mol qiladilar. Masalan, oddiy ozig-ovqat zanjiri daraxtlar va butalarni,
jirafalarni (daraxt va butalarni iste‘mol qiladigan) va sherlarni (jirafalarni eydigan)
bog‘laydi. Ushbu zanjirning har bir bo‘g‘ini keyingi bo‘g‘in uchun ozig-ovqgat
hisoblanadi. Barcha ozig-ovqat zanjirlari quyosh energiyasidan boshlanadi. Bu
energiya o‘simliklar tomonidan ushlanadi. Shunday qilib, ozig-ovqat zanjirining

tirik gqismi doimo o°‘simlik hayotidan boshlanib, hayvon bilan tugaydi.

«0Oziq zanjiri» atamasi ingliz olimi - zoolog va ekolog Ch. Elton tomonidan
1934-yilda taklif etilgan. Oziq zanjiri bir necha bo‘g‘indan iborat. Zanjirning
birinchi bo‘g‘ini, asosan, yashil o‘simliklardan iborat, undan keyingi bog‘inlarni
o‘simlikxo‘r hayvonlar (umurtqasizlar, umurtqali hayvonlar, parazit o‘simliklar),
so‘ng yirtqichlar va parazitlar tashkil etadi.

Tabiatda kopgina turlar bir turdagi oziq bilan oziglanmaydi, balki turli xil
0ziq manbalaridan foydalanadi. Shunday ekan, oziq xiliga qarab har gaysi tur bitta
oziq zanjirining turli trofik darajalarini egallashi mumkin. Masalan, sichqonlarni
tutib yeyishi bilan qirg‘iy uchinchi trofik darajani, ilonlarni tutib yeyishi bilan esa
to‘rtinchi trofik darajani egallaydi. Bundan tashqari, bir vaqtning o‘zida ular turli
oziq zanjirlarining bo‘g‘inlari bo‘lishlari ham mumkin. Bir turning o‘zi turli xil
oziq zanjirlarining bog‘ini sifatida ularni o‘zaro bog‘lab turadi. Masalan, qirg‘iy
turli oziq zanjirlariga mansub bo‘lgan kaltakesak, quyon yoki ilonni yeyishi
mumkin. Natijada trofik zanjirlar bir-biri bilan chalkashib, ekosistemada trofik
(oziq) to ‘ri - bir necha oziq zanjirlaridan iborat bo‘lgan murakkab to‘rni hosil
qiladi. Organizmning oziq zanjiridagi o‘rni yoki oziq zanjirining bitta bo‘g‘iniga
tegishli bo‘lgan organizmlar yig‘indisi trofik daraja deyiladi. Trofik darajalar soni
0ziq zanjiri bo‘g‘inlari soniga teng bo‘ladi. Avtotrof organizmlar produtsentlar -
geterotrof organizmlar uchun organik modda yetkazib beradiganlar sifatida
birinchi trofik darajani tashkil etadi. Ikkinchi trofik daraja (birinchi tartib
konsumentlar)ga fitofaglar - o‘simlikxo‘r organizmlar kiradi. Fitotroflar hisobiga
yashaydigan go‘shtxo‘rlar uchinchi trofik daraja (ikkinchi tartib konsumentlar)ga;
boshga go‘shtxo‘rlarni iste ’mol qiladigan hayvonlar to‘rtinchi trofik daraja

(uchinchi darajali konsumentlar)ga mansubdir (1-rasm).

1-rasm. Oziq zanjiri klasteri.

Xulosa qilib aytadigan bo‘lsak, o‘quvchilarda tanqidiy fikrlash
ko‘nikmalarini rivojlantirishda muammoli metodlar asosida darslarni olib ijobiy
natija beradi. O‘rganilayotgan voqgea (hodisa, qoida) yoki faktga o‘quvchilarning
qiziqishini uyg‘otish, ularda savol berish va berilgan savollarni ma’lum faraz
(gipoteza)lar shaklida topishga harakat qilinganda, albatta, natijaga erishiladi.

